
Enw’r Polisi: Ffonau Symudol
Dyddiad Derbyn: Gorffennaf 2022
Dyddiad Adolygu: Gorffennaf 2025

Polisi Clwstwr neu Ysgol: Ysgol Glan Clwyd
Polisi Statudol neu an-statudol: An-Statudol

(Mae’r polisi hwn yn cyfeirio at ffonau symudol a dyfeisiau personol o unrhyw fath yn
cynnwys ‘air pods’, oriawr glyfar, games console neu gyffelyb neu glustffonau)

Nod:

Mae Ysgol Glan Clwyd yn hyrwyddo datblygiad personol pob disgybl, a thrwy hynny
credwn yn gryf mewn rhoi cyfrifoldeb i’'n dysgwyr. Rydym yn arddel yr ethos o barch
a charedigrwydd ac mae angen cadw at yr egwyddorion hyn wrth ymdrin a’r polisi a'r
disgwyliadau hyn.

Mae gan bob ysgol ddyletswydd fugeiliol tuag at ei disgyblion a thrwy hynny, mae’r
ysgol hon yn hyrwyddo atal camdriniaeth ac esgeulustod trwy greu a chynnal
awyrgylch ddiogel i’'w disgyblion. Mae’r ysgol hon o’r farn fod bwlio technolegol/
cyfathrebol yn sefyll ochr yn ochr a ffurfiau eraill o fwlio.

Mae nifer helaeth o ddisgyblion yr ysgol yn berchen ffon symudol a dyfais bersonol.
Mae hyn yn cyflwyno sawl her i’r ysgol a’r disgyblion. Nid yw’n ymarferol i wahardd y
rhain yn gyfan gwbl, nac yn bosib casglu’r ffonau na’r dyfeisiau ar ddechrau pob
diwrnod a’u dychwelyd ar ddiwedd pob dydd. Mae’r polisi yma yn caniatau i
ddisgyblion gael ffén a dyfais yn yr ysgol o dan y canllawiau a amlinellir isod.

1. Mae caniatad i ddysgwyr wneud defnydd cyfrifol o’u ffonau symudol/
dyfeisiau personol yn ystod amser egwyl a chinio. Ni chaniateir unrhyw
ddefnydd amhriodol o’r ffonau symudol/ dyfeisiau personol yn ystod y
cyfnodau hyn a dylid glynu at yr egwyddorion o barch a charedigrwydd wrth
eu defnyddio.

2. Dylai’r ffon/ddyfais gael ei thawelu a’i chadw o’r golwg yn ystod pob cyfnod
arall (Cofrestru, Gwersi, rhwng Gwersi)

3. Pe bai disgybl yn torri’r rheolau uchod mi fydd aelod o staff yn dilyn y camau
isod:
Cam 1 - Atgoffa’r disgybl i gadw’r ffon/dyfais yn ei fag
Cam 2 - Yn rhoi rhybudd os nad yw’r disgybl yn cydymffurfio
Cam 3 - Rhybudd olaf. Cymryd y ffon/ddyfais a’i chadw mewn man diogel tan
ddiwedd y wers os nad yw’r disgybl yn cydymffurfio



Cam 4 - Mewn sefyllfa lle nad yw disgybl yn dilyn y camau uchod bydd yr
ysgol yn ystyried hyn yn unol & pholisi ymddygiad yr ysgol. Bydd y ffon yn cael
ei chadw hyd ddiwedd y dydd yn ddiogel yn yr HWB dan glo.

4. Pe bai disgybl yn torri’r rheolau yn aml (e.e. 3 Galwad Goch mewn 10
diwrnod ysgol) neu yn gwneud defnydd sy’n torri’r polisi hwn yn ddifrifol (e.e.
ffilmio mewn gwersi) bydd yr ysgol (drwy’r Pennaeth Blwyddyn) yn cysylltu a’r
cartref ac yn gofyn i’r rhiant / gwarcheidwad alw yn yr ysgol i drafod y mater
ac i gytuno ar gynllun o atal y ffén o’r ysgol - pythefnos yn y lle 1af.

Mi fydd Llythyr rhybydd yn cael ei yrru at rieni bob tro y bydd disgybl yn
derbyn Galwad Goch am gam ddefnyddio ffébn neu ddyfais personol.

5. Gall athrawon unigol ystyried gwneud defnydd cyfrifol ac addysgiadol o
ddyfais yn ystod gwers (e.e. llun o waith, sganio cod QR, geiriadur ayyb). Mae
angen parchu cyfarwyddyd athro unigol ar y mater hwn.

6. Ni chaniateir ffonau symudol mewn ystafell arholiad ar unrhyw achlysur.

Y Gyfraith:

O dan Adran 1 o’r Ddeddf Cyfathrebu’n Faleisus 1998, mae’n dor-cyfraith anfon
neges amheus, anweddus neu fygythiol i unrhyw berson, boed yn llythyr ysgrifenedig
neu’n electroneg. Yn yr un modd mae’n anghyfreithlon anfon neges o’r fath ar y ffon
hefyd. Mae cosb sylweddol am dor-cyfraith o’'r math hwn . Ymhellach, os bydd neges
yn awgrymu y bydd trais yn cael ei ddefnyddio yn erbyn y diffynnydd, mae’r gosb yn
cynyddu ymhellach. Mae hyn cynnwys cymryd a rhannu lluniau neu fideo o eraill heb
eu caniatad.

Argyfwng:

Petai disgybl angen cysylltu gyda rhiant / gwarcheidwad fe ganiateir defnyddio ffon yr
ysgol yn yr HWB disgyblion ynrhad ac am ddim. (Ni ddylai disgybl gysylltu yn
uniongyrchol drwy ffén symudol gyda rhiant / gwarcheidwad i ddweud eu bod yn sal
ac angen dod adref. Rhaid i'r disgybl weld Arweinydd Cynnydd neu rywun yny
swyddfa cyn ffonio adref bob tro.)

Petai rhiant / gwarcheidwad angen cysylltu gyda disgybl ar frys mae’n rhaid cysylltu a
swyddfa’r ysgol i adael neges. Bydd staff y swyddfa yn sicrhau bod y disgybl yn
derbyn y neges. Gofynnwn yn garedig nad yw rhieni cysylltu drwy ffén symudol
dysgwyr yn ystod y dydd gan fod hyn yn achosi i’r rheolau uchod gael eu torri.

Cyfrifoldeb am ffonau symudol/dyfeisiau personol:
Nid yw’r ysgol yn derbyn unrhyw gyfrifoldeb am achosion o ddwyn, colli neu ddifrod i
ffonau symudol/dyfeisiau personol tra ar y safle ac yn ystod oriau arferol yr ysgol.

Cyfrifoldeb rhiant / gwarcheidwad yw gofalu fod yswiriant ar yr offer.



